Welcome Address by Her Worship Mayor of Musina Clir Mihloti
Muhlope during the VDM IDP and Budget Public Participation
meeting at Madimbo Community Hall on Tuesday 17 April 2018




Ndo livhuwa u newa tshifhinga hetshi tshauri ndi tanganedze vhathu vhothe fhano maspala
wa Musina

Kha vha ntendele ndi thome nga u luvha saizwi ri na mahosi vhukati hashu

Dzi councillors dzashu dzo rangiwa phanda nga Vho-Executive Mayor Vho-Florence
Radzilani

Vhaofisiri vhashu

Dzi stakeholders dzothe dzire fhano namusi
Mirado ya dzi ward committee

Mirado ya tshitshavha

Na vhathu vhothe vha re fhano namusi

Ndi a vha lumelisa.

Ndi khou tenda uri hu na zwithu zwinzhi zwe vhathu vha vha vha tshi nga vha vha tshi khou
ita namusi. Hone-ha u litsha havho zwithu zwothe vha khetha u da fhano Musina namusi rine
zwi tou ri ita vhathu vhukuma.

Ndi khou takala u vhona uri vhathu vhothe na zwiimiswa zwi kwameaho kha ndisedzo ya
tshumelo zwi hone fhano namusi. Ngangoho, musi ri vhanzhi, nungo na mihumbulo zwi a vha
zwinzhi. Hezwi zwi tou sumbedza uri guvhangano heli la namusi li tou vha muratho wa u
livhisa vhathu vhashu kha vhumatshelo ha khwine.

Mutangano hoyu wo da nga tshifhinga tshavhudi musi na rine sa maspala wapo ri kha lwendo
lwonolwu Iwa u tshimbila na dzi ward ri tshi kwama vhadzulapo vhashu. Process hei ine
maspala wa tshitiriki wa khou i ita namusi ri khou i tikedza nga nungo dzothe ngauri i a ri
thusa kha u khwinisa ndisedzo ya tshumelo kha vhupo ha Musina na tshitiriki tshashu tsha
Vhembe.

Sa manoni ane a tea u kavha mutanda muthihi, ndi khou fulufhela na u tenda zwihulu uri
maambiwa othe a duvha la namusi a do thusa zwinzhi u disa matshilo a khwine kha rothe.

Ngauralo, vhathu vhothe kha pfe vho tanganedzwa fhano Musina.

Ndi a livhuwa!



